
ABSTRAK 

Kajian ini bertujuan untuk mengenal pasti tahap kesediaan para guru sekolah 
rendah terhadap perlaksanaan pengajaran mata pelajaran Sejarah di sekolah 
rendah. Ini selaras dengan Kurikulum Standard Sekolah Rendah (KSSR) yang 
mewajibkan pengajaran Sejarah bermula pada tahun 2014 dan dilaksanakan 
sepenuhnya pada tahun 2016.Kajian ini memberi fokus kepada lima aspek utama 
meliputi aspek pengetahuan, kemahiran, pengalaman, sikap dan minat guru. Kajian 
ini merupakan satu kajian deskriptif menggunakan reka bentuk tinjauan dengan 
melibatkan 52buah sekolah rendah yang dipilih secara rawak. Kajian ini 
menggunakan pendekatan kuantitatif. Sampel kajian ialah 326 orang guru yang 
dipilih secara rawakdi daerah Tawau, Sabah. Alat kajian yang digunakan adalah 
borang soal selidikdan pemerhatian. Data yang dikumpulkan dianalisis 
menggunakan Statisca/ Package For Social Science (SPSS) versi 21. Data deskriptif 
ditunjukkan dalam bentuk frekuensi, peratus dan min manakalah analisis statistik 
inferens iaitu ujian t, ANOVA sehala dan korelasi pearson digunakan untuk menguji 
hipotesis nul kajian pada aras signifikan p< 0.05. Dapatan kajian menunjukkan 

kesediaan guru berada pada tahap yang tinggi untuk semua aspek yang dikaji. 
Analisis Ujian-t aspek kesediaan guru tidak menunjukkan perbezaan min yang 
signifikan mengikut jantina dan kedudukan sekolah, tetapi berbeza secara 
signifikan mengikut jenis sekolah. Ujian ANOVA aspek kesediaan guru tidak 
menunjukkan perbezaan min yang signifikan mengikut pengalaman mengajar tetapi 
berbeza secara signifikan mengikut umur, bangsa dan kelayakan akademik. Analisis 
korelasi pearson pula menunjukkan terdapat hubungan sederhana kuatdan 
signifikan antara keempat-empat aspek dengan tahap kesediaan guru. Melalui 
korelasi pearsonjuga menunjukkan terdapat hubungan yang kuat dan signifikan 
antara kemahiran dan sikap guru terhadap pengajaran Sejarah di sekolah rendah. 

ABSTRACT 

KESEDIMN GURU SEKOLAH RENDAH DALAM PENGAJARAN SEJARAH KURIKULUM 
STANDARD SEKOLAH RENDAH (KSSR): SATU TINJAUAN 

This research intended to identify the level of primary school teachers' 
preparedness towards the implementation of the teaching History which is starting 
from the year of 2014 and will be fully implemented in 2016. This is in line with the 
Primary School Standard Curriculum (KSSR). This study focused on five main 
aspects including knowledge, skill, experience, attitude and interest were used as 
the main focus in this research. This is a descriptive research using a survey 
research design involving 52 primary schools which were chosen randomly. This 
research used quantitative approach. A number of 326 teachers were chosen in 
Tawau distrid and a set of questionnaire and observation were used as 
instruments. The data collected was analyzed using Statistical Package for Social 
Science (SPSS) version 21. Descriptive data were presented in frequency, 
percentage and mean, while inference statistic analysis such t - test, one way 
ANOVA and Pearson correlation at the significant level of p< 0.05, were used to 
analyses the null hypothesis. The findings showed that teachers preparedness was 
at a high level for all of the five aspects. The result of t -test showed that there is 
no significant difference of teacher's preparedness by gender and the location of 
the school, but differs significantly by type of school. The result of ANOVA test 
indicates that there is. no different of teacher's preparedness according to the 
experience of teaching nonetheless differs significantly by age, ethic and academic 
qualification. The analysis of Pearson correlation showed that there was a 
moderately strong and significant correlation among the four aspects of teacher's 
preparedness. Through Pearson correlation it was also showed that there was a 
strong and significant correlation between skill and teachers attitude towards the 
teaching of History at the primary school. 

BAB 1 

PENDAHULUAN 

1.1 Pengenalan 

Demi memartabatkan pendidikan negara, dapat dilihat sorotan sejarah pendidikan 

negara telah melalui pelbagai peringkat. Perkembangan pendidikan di Malaysia 

jelas menunjukkan perbandingan yang ketara dalam hala tuju dan falsafah 

pendidikan era sebelum merdeka dan pasca merdeka sehinggalah lahir dasar 

pendidikan negara iaitu Dasar Pendidikan Kebangsaan yang bertujuan untuk 

memenuhi keperluan negara dan menggalakkan perkembangan kebudayaan, 

sosial, ekonomi dan politik serta penumpuan kepada perpaduan negara ke arah 

mewujudkan generasi berilmu, berbudaya maju, berteknologi tinggi dan 

berketerampilan. Di bawah pimpinan Perdana Menteri Malaysia melalui 

Kementerian Pelajaran Malaysia (KPM), kementerian telah menjalankan pelbagai 

transformasi dalam bidang pendidikan. 

Negara kini telah memasuki persaingan global dalam bidang pendidikan 

dengan pelbagai anjakan paradigma untuk menjadikan pendidikan negara lebih 

relevan dengan tuntutan dan keperluan semasa hasil daripada pelaksanaan 

transformasi pendidikan. Berpandukan artikel KPM, sistem pendidikan Malaysia 

berada pada kedudukan ke-14 secara keseluruhannya dan tangga kedua di Asia 

Tenggara. Kualiti pendidikan peringkat rendah negara berada di tangga ke-21 

mendahului Brunei Darussalam, Amerika Syarikat, Filipina dan Thailand. (Artikel 

KPM: Pencapaian Malaysia Dalam Indeks Persaingan Global Dalam Bidang 

Pendidikan; 18 Mei 2012). 

Perancangan sistematik dan berterusan ini bermula dan diterjemahkan 

melalui penghasilan Blueprint Pelan Pembangunan Pendidikan 2000-2010, diikuti 

dengan Pelan Induk Pembangunan Pendidikan (PIPP) 2006-2010. Pelan Induk 

Pembangunan Pendidikan 2006-2010 {PIPP) diperkenalkan untuk memartabatkan 



hala tuju dan falsafah pendidikan di negara Malaysia. Pelan Induk Pembangunan 

Pendidikan (PIPP) 2006-2010 telah dirangka untuk melaksanakan dan 

merealisasikan satu sistem pendidikan yang holistik, progresif, bermoral dan 

bertaraf dunia. 

Pada peringkat ini, hala tuju pendidikan negara lebih bersifat untuk 

melahirkan masyarakat yang mampu bersaing di peringkat global berdasarkan 

kepada falsafah pendidikan yang dicanangkan dalam sistem pendidikan di Malaysia. 

Di samping itu, melalui Pelan Transformasi Kerajaan (GTP), Bidang Keberhasilan 

Utama Negara (NKRA) diperkenalkan dengan memberi fokus kepada 

memperluaskan akses kepada pendidikan berkualiti dan berkemampuan. 

Langkah KPM menjadikan mata pelajaran Sejarah sebagai subjek wajib lulus 

pada tahun 2012 di peringkat Sijil Pelajaran Malaysia (5PM) dilihat sangat signifikan 

dalam konteks semasa. Seterusnya menjadikannya sebagai subjek teras untuk 

sekolah rendah mulai 2016. Hal ini selaras dengan transformasi dalam sistem 

pendidikan negara dengan perubahan Kurikulum Bersepadu Sekolah Rendah 

(KBSR) kepada Kurikulum Standard Sekolah Rendah (KSSR) mulai tahun 2011. 

Secara tidak langsung memartabatkan lagi kedudukan mata pelajaran ini di kaca 

mata masyarakat. Shakila Yacob (2010) melihat langkah mewajibkan mata 

pelajaran Sejarah ini bertujuan untuk memartabatkan ilmu Sejarah di Malaysia, 

menonjolkan kepentingan dan kerelevanan ilmu sejarah dalam setiap aspek 

kehidupan rakyat Malaysia dan memperkasakan legasi sejarah Malaysia yang 

mencerminkan kepelbagaian masyarakat selari dengan perjuangan Satu Malaysia. 

Sebagai kesinambungan kepada laporan-laporan dan pelan-pelan terdahulu, 

maka Pelan Pembangunan Pendidikan Malaysia (PPPM) 2013-2025 telah dihasilkan 

dan dilancarkan. Pelan ini merupakan suatu usaha transformasi pendidikan yang 

menyeluruh, komprehensif, telus dan demokratik. Mengambil kira semua 

pandangan dari pelbagai pihak tanpa mengira kedudukan sosioekonomi, latar 

belakang pendidikan, pandangan politik, serta kajian-kajian dari institusi 

penyelidikan dan pakar-pakar tempatan dan antarabangsa. 

Seiring dengan itu, kurikulum yang lebih tertumpu kepada masa depan 

adalah wajar dibentuk sehingga membawa kepada transformasi kurikulum baharu 

dengan memperkenalkan mata pelajaran Sejarah. Mata pelajaran Sejarah 

